
GOUVENE CUOMO SIYEN LWA POU OGMANTE AMANN POU MOUN KI TIYE YON BET LAPOLIS

Gouvene Andrew M. Cuomo te siyen jodi a Iwa ki fé abataj yon bét lapolis vin yon fofe. Bet lapolis ki
pran antrenman espesyal, sitou chen ak cheval, souvan espoze ak danje le lapolis sevi ak yo pou bay
Nouyoke sekirite. Nouvo Iwa a pral fé endividi ki tiye bét sa yo rann kont.

“Bét lapolis ale kote 0t pa prale, yon fason pou pwoteje otorite polisye ak tout Nouyoké kont danje epi se
yon trajedi le yo touye youn ladan yo,” te deklare Gouvené Cuomo. “Nouvo lwa sa pral fé koupab yo rann
kont epi ofri meye pwoteksyon pou bét sa yo ki byen antrene eki enpotan pou manm ko polis nou yo.”

Ajans lapolis itilize deplizanplis bet pou ede nan dives travay pou pwoteje Nouyoke, tankou rezolisyon
krim ak tou operasyon sekou ak rekiperasyon. Kapasite espesyalize beét la se rezilta anpil antrenman ki
mande anpil tan ak resous. Abataj yon beét lapolis se alafwa yon evenman trajik ak yon pet grav pou
polisye nan travay yo pou mete sekirite nan New York. Nouvo Iwa Gouvené Cuomo siyen jodi a (51079A)
pral fe abataj yon chen lapolis ouben yon cheval lapolis pandan | ap travay vin yon fofé klas E. Li se
aktyélman yon enfraksyon Klas A. Nouvo lwa a pral rantre anvige apati premye novanm 2013.

Anplis, jodi a Gouvéne a te siyen Iwa (S1993A) ki pral pemet depatman lapolis ranfose egzijans yo fé pou
yon chen lapolis rete femen pandan 10 jou apre li te mode yon moun pandan li tap fe travay li. Dapre
Iwa aktyel la, chen ki mode moun rete femen pandan yon peryod obsévasyon 10 jou kom prekosyon pou
evite kontak ak laraj ki ka rive. Kom chen lapolis se yon pati esansyel nan yon misyon depatman lapolis,
nouvo lwa a pral pemet polisye resevwa yon ranfosman nan men yon depatman sante lokal — kap chita
sou vaksinasyon ajou chen an kont laraj — pou pémet chen an retounen san pedi tan nan travay li pou
kontinye bay Nouyoke sekirite. Nouvo Iwa a pral rantre anvigeé san péedi tan.

Senate George D. Maziarz, ki te sponsorize (S1079A), te di konsa: “Chak jou, bét lapolis nan tout New
York ap pwoteje ak sévi sitwayen nou yo. Nan lane 2011, Rocky, K-9 Biwo Sherif Konte Niagara a, te pedi
lavi li pandan li ta swiv tras nan yon vol. Y ap itilize deplizanplis bét tankou Rocky nan travay ki mete lavi
yo nan danje. Li lé pou nou bay bet sa yo pwoteksyon yo merite dapre Iwa a, |é yo blese ouben mouri
nan travay yo.”

Senate David Carlucci, ki te sponsorize (51993A), te di konsa, “Se yon Iwa ki fé sans eki pral bay manm
lapolis zouti ak fleksiblite yo bezwen pou pwoteje tout Nouyoke. Ofisye K-9 nou yo bay yon sévis san pri
epi yo pa dwe ap rete fémen san nesesite aloske se travay yo y ap fe. Jodi a, nou fé yon |0t pa annavan
pou elimine yon misyon anplis ki koute ché. Mwen ta renmen remésye Gouvéne Cuomo pou lwa sa li
siyen ak pou angajman li pou polisye ak sekirite piblik jeneral.”

Manm Asanble Ken Zebrowski, ki sponsorize toulede pwoje lwa yo, te di konsa, “Mwen vle remesye
Gouvene Cuomo pouteét li siyen de pwoje Iwa enpotan sa yo. Enpotans bét lapolis pandan envestigasyon
ak arestasyon ogmante anpil anpil pandan ane ki pase yo. Bét sa yo bay pwoteksyon, asistans epi yo
amelyore sekirite piblik. Lapolis Eta ak lokal envesti anpil tan ak resous nan antrenman bét estraodine sa
yo epi sa dwe parét nan lwa nou yo.”

